
 

 

 

Broj: 76/26 
Sarajevo,  30. 4. 2026.  

 

Na osnovu člana 73. Pravila Srednjoškolskog medicinskog centra European Medical College (Evropski 
medicinski koledž) Univerziteta Sarajevo School Of Science and Technology, a u skladu sa Odlukom Vlade 
Kantona Sarajevo kojom o kriterijima za upis učenika u prvi razred srednjih škola Kantona Sarajevo 
(“Službene novine Kantona Sarajevo”, broj: 11/25) direktorica donosi 

 
U  P  U  T  S  T  V  O 

O     P R O V O Đ E NJ U    I N T E R V J U A    I   K R I T E R I J I    Z A    U P I S    U      
E U R O P E A N     M E D I C A L      C O L L E G E    

( E V R O P S K I    M E D I C I N S K I    K O L E DŽ )    U N I V E R Z I T E T A    S S S T  

 

 
DIO  PRVI -  OSNOVNE  ODREDBE  

Član 1.  
(Predmet)  

Uputstvom o provođenju intervjua za upis u European Medical College (Evropski medicinski koledž) 
Univerziteta SSST (u daljem tekstu: Uputstvo) uređuje se upis u EMC, način provođenja intervjua sa 
kandidatima za upis, ovlaštenja i obaveze lica zaduženih za provođenje intervjua, vrijeme i mjesto 
provođenja intervjua, obaveze kandidata, sadržaj intervjua i druga pitanja koja se odnose na postupak 
provođenja intervjua.  
 

Član 2.  
(Ravnopravnost spolova)  

Gramatička terminologija korištenja muškog ili ženskog spola u ovom Uputstvu podrazumijeva 
uključivanje oba spola. 
 
 
DIO DRUGI – BODOVI POTREBNI ZA UPIS  

Član 3. 
(Bodovi za upis) 

(1) Za upis u Srednjoškolski medicinski centar "European Medical College" ("Evropski medicinski 
koledž", EMIS broj 45) učenik po svim osnovama mora imati minimalno 71 bod i to na način da: 

a. po svim osnovama navedenim u članu 12., 13., 14. i 15. ove odluke ostvari minimalno 68 bodova 
i 

b. ostvari minimalno dodatna 3 boda koja se odnose na intervju. 

(Evropski medicinski koledž)  
Univerziteta SSST 



(2) Mjesto i satnica polaganja prijemnog ispita za kandidate koji konkurišu u Srednjoškolski medicinski 
centar "European Medical College" ("Evropski medicinski koledž") objavljuju se na oglasnoj tabli i 
internet stranici škole www.emc.edu.ba . 

(3) U slučaju da se ne ostvari minimalni broj prijavljenih učenika za određeni smjer, škola će omogućiti izbor 
alternativnog (drugog) smjera. 

 
Član 4. 

(Online upis u prvi razred srednje škole) 

 
(1) Prvi upisni rok traje od 22.6. do 26.6.2026. godine 
(2) Objavljivanje rezultata upisa prvog konkursnog roka 26.6.2026 
(3) 29.6 i 30.6. 2026. učenici koji su upisani u prvom konkursnom roku predaju dokumentaciju. 
(4) Drugi upisni rok traje od 1.7. do 3.7.2026. godine 
(5) Objavljivanje rezultata upisa drugog konkursnog roka 3.7.2026. 
(6) U konkursnom roku kandidat može, u jednoj ili više škola, izabrati najviše tri programa 

obrazovanja/zanimanja/izborna područja. 
(7) Tokom prvog konkursnog roka kandidatima će biti omogućen jedan izbor i dva reizbora, a tokom drugog 

konkursnog roka jedan izbor i jedan reizbor programa obrazovanja/zanimanja/izbornog područja.  
(8) Rang-lista svih kandidata primljenih u prvi razred objavljuje se putem Informacionog sistema EMIS, kao i 

na oglasnoj tabli i internet stranici srednje škole. 
(9) Za kandidate koji konkurišu za upis u srednje škole, broj bodova po osnovu uspjeha u osnovnoj školi i 

ispitima eksterne mature utvrđuje se na sljedeći način:  
a) opći uspjeh u VI, VII, VIII i IX razredu osnovne škole boduje se s maksimalno 52 boda, tako da se zbir 
prosječnih ocjena svedenih na dvije decimale u VI, VII, VIII i IX razredu osnovne škole pomnoži s koeficijentom 
2,60; 
b) uspjeh iz predmeta posebno značajnih za odgovarajuću školu boduje se s maksimalno 24 boda, tako da se 
saberu ocjene dobijene u VIII i IX razredu osnovne škole iz tri predmeta posebno značajna za odgovarajuću 
vrstu srednje škole – član 11. ove odluke, te se pomnože s koeficijentom 0,80 i 
c) uspjeh postignut na ispitima eksterne mature boduje se s maksimalno 24 boda, tako što se bodovi dobijeni 
na eksternoj maturi pomnože s koeficijentom 0,80. 
(10) Kandidati koji konkurišu u Srednjoškolski medicinski centar "European Medical College" ("Evropski 

medicinski koledž") osim bodova za  BHS jezik i književnost, Matematike, i prvog stranog jezika će morati 
imati zadovoljavajući uspjeh iz predmeta Hemija/Kemija, Biologija, Fizika, posebno značajnih za ovu vrstu 
srednje škole.  
 

DIO TREĆI – NAČIN PROVOĐENJA I KOMISIJA 
 

Član 5.  
(Način provođenja) 

(1) Intervju za upis u European Medical College (Evropski medicinski koledž) Univerziteta SSST (u 
daljem tekstu: EMC) provodi se usmeno postavljanjem pitanja kandidatu od strane komisije  iz 
člana 4. ovog Uputstva. 

(2) Članovi Komisije postavljaju 3 pitanja kandidatu i svaki član Komisije ocjenjuje kandidata opisno 
sa ocjenom ''zadovoljava'' ili ''ne zadovoljava''.  

(3) Kandidat ostvaruje 3 boda na intervjuu ukoliko na svako od postavljenih pitanja bude ocijenjen 
ocjenom ''zadovoljava'' od strane Komisije.  

http://www.emc.edu.ba/


 

 
Član 6.  

(Komisija za provođenje intervjua) 
(1) Komisija za provođenje intervjua (u daljem tekstu: Komisija) sastoji se od 2 člana, i to jedan od 

članova mora biti direktor škole ili uposlenik kojeg direktor ovlasti posebnim rješenjem, a drugi član 
imenuje se iz reda stručnih saradnika.  

 
(2) Mandat Komisije traje dvije godine.  

 
Član 7. 

(Ovlaštenja i obaveze Komisije)  
 

(1) Komisija je dužna kandidata i roditelja/staratelja kandidata o vremenu i mjestu održavanja 
intervjua obavijestiti najkasnije tri dana prije održavanja intervjua putem e-maila.  

(2) Komisija je dužna saopštiti rezultate kandidatu odmah, a najkasnije u roku od 24 sata od 
završetka intervjua. 

(3) Komisija obavještava kandidata usmeno ukoliko je kandidat prisutan ili pismenim putem 
ukoliko se odluka donosi u odsustvu kandidata.  

(4) Pitanja za intervju sastavlja Komisija i ovjerava potpisom direktora i pečatom škole prije 
održavanja prvog intervjua za upis. 

              DIO ČETVRTI – VRIJEME, MJESTO I SADRŽAJ PROVOĐENJA INTERVJUA  

Član 8.  
(Vrijeme i mjesto provođenja intervjua) 

 
(1) Intervju se provodi u sjedištu EMC na adresi Bistrik 7, u unaprijed određenim terminima i 

vremenu koje EMC blagovremeno objavljuje na web stranici www.emc.edu.ba.  
(2) U slučaju promjene/odgađanja termina kandidati će se obavezno obavijestiti o razlozima i 

novom utvrđenom datumu i vremenu održavanja intervjua. 
 
 

Član 9. 
(Sadržaj intervjua) 

 
(1) Sadržaj pitanja utvrđuje Komisija u skladu sa  članom 5. ovog Uputstva. 
(2) O provođenju intervjua sa kandidatom sastavlja se zapisnik koji potpisuju članovi Komisije.  

 
 

       Direktorica 
 
_________________ 
   Beširević Nermina 

